
Ed. 619. Frnmvarp

til laga um atvinnurekstrarlán.

(Eftir 2. umr. í Ed.).

1. gr.
Ríkisstjórninni skal heimilt að veita Landsbanka íslands ábyrgð rikis- 

sjóðs fyrir reikningsláni erlendis frá ári til árs, að upphæð alt að 5 milj. kr.,



er notað verði til þess að veita bændum til sveita og sjávar rekstrarlán fyrir 
milligöngu sparisjóða og annara tryggra peningastofnana samkvæmt lögum 
þessum.

2. gr.
Af fje þvi, sem ræðir um i 1. gr., veitir Landsbankinn lán til spari- 

sjóða, banka og bankaútibúa utan Reykjavikur með þessum skilyrðum:
a. Peningastofnanir þessar mega eingöngu nota fjeð til þess að lána það út 

til rekstrarlánafjelaga samkvæmt þessum lögum.
b. Þær endurgreiði Landsbankanum lánin að fullu ásamt vöxtum fyrir hver 

áramót.
c. Vextir miðist á hverjum tima við lánskjörin á reikningsláni þvi, er um 

ræðir i 1. gr., að viðbættri framfærslu, sem íjármálaráðherra ákveð- 
ur, að fengnum tillögum bankaráðs.

3. gr.
Peningastofnanir þær, er fá lán bjá Landsbankanum samkvæmt 2. gr., 

veita lán til rekstrarlánafjelaga með þessum skilmálum:
a. Skipulag rekstrarlánafjelagsins sje í samræmi við ákvæði þessara laga og 

fjelagsmenn ábyrgist lánið einn fyrir alla og allir fyrir einn. Ennfremur 
getur stjórn peningastofnunarinnar krafist frekari trygginga, þar á meðal 
framsals á tryggingum þeim, er fjelagsmenn setja rekstrarlánafjelaginu 
samkvæmt 4. gr. c.

b. Höfuðstóll lánsins endurgreiðist að fullu fyrir 15. des. ár hvert og vextir 
fyrir áramót. Heimilt er í einstökum tilfellum að semja um aðra gjalddaga.

c. Ef ekki er staðið að fullu i skilum með greiðslu höfuðstóls og vaxta á 
rjettum tima, verður fjelagið svift rekstrarláni næsta ár, eða lengur, ef 
miklar sakir eru.

4. gr.
Skipulag rekstrarlánafjelaga skal vera sem hjer segir:

a. Fjelagsmenn skulu allir vera búsettir í sama bygðarlagi og mega ekki 
vera færri en 10 og ekki fleiri en 30. Þó mega fjelagar vera fleiri, ef þeir 
eru allir innan sama hrepps.

b. Stjórn fjelagsins skal skipuð 3 mönnum, formanni óg tveim meðstjórn- 
endum, er kosnir sjeu til eins árs á aðalfundi i janúarmánuði ár hvert. 
Á sama fundi skal kjósa einn endurskoðanda fyrir reikninga fjelagsins, 
en stjórn peningastofnunar þeirrar, er fjelagið skiftir við, skipar annan 
endurskoðanda.

c. Stjórn fjelagsins ákveður bámark rekstrarláns fyrir bvern fjelagsmann, i 
samráði við endurskoðendur, fyrir eitt ár í senn. Lánsfjárhæð skal miða 
við búrekstur Qelagsmanns, lánsþörf og greiðslugetu. Rekstrarlán hvers 
einstaks fjelagsmanns má aldrei fara fram úr 4000 kr.

d. Fjelagsmenn ábyrgjast einn fyrir alla og allir fyrir einn allar skuldbind- 
ingar fjelagsins gagnvart lánveitanda.

e. Hver fjelagsmaður setur fjelaginu fult veð eða aðra tryggingu fyrir rekstr- 
arláni sínu eins og það kann að vera á hverjum tíma. Hreppsábyrgð má



taka gilda sem tryggingu fyrir lánum einstakra manna, enda ákveði 
hreppsnefndin upphæð þá, sem ábyrgðin tekur til. Ábyrgð fjeiagsmanna 
verður ekki tekin gild sem trygging.

f. Hver fjelagsmaður greiði inngöngugjald i fjelagið, 10 krónur, sem leggja 
skal í varasjóð fjelagsins. í varasjóð skal hver fjelagsmaður ennfremur 
greiða árlega l / s #/o  af hámarki rekstrarláns síns. Varasjóðurinn skal ávaxt- 
aður í peningastofnun þeirri, er fjelagið skiftir við, og skulu vextir jafnan 
leggjast við höfuðstól. Heimilt er að nota varasjóðinn til rekstrarlána handa 
fjelaginu, til viðbótar því fje, sem fengið er að láni í þvi skyni samkvæmt
2. gr. Varasjóður er óskiftileg eign fjelagsins, og má ekki skerða hann 
nema eftir tillögu fjelagsstjórnarinnar i samráði við endurskoðendur, og 
sje tillagan samþykt á aðalfundi af ’ /» fjelagsmanna.

g. Þegar eftir hvern aðalfund skal fjelagsstjórnin senda stjórn peningastofn- 
unar þeirrar, er fjelagið skiftir við, afrit af endurskoðuðum reikningum fje- 
lagsins fyrir umliðið ár, með athugasemdum endurskoðendanna, svörum 
reikningshaldara og úrskurði aðalfundar.

5. gr.
Fjármálaráðuneytið getur með reglugerð sett nánari ákvæði um rekstr- 

arlánafjelög og gefið út leiðbeinandi fyrirmynd að samþyktum slikra fjelaga.

6. gr.
Peningastofnun sú, er veitir rekstrarlánafjelagi lán, skal án sjerstaks 

endurgjalds halda reikning yfir viðskiftin við hvern einstakan fjelagsmann og 
reikna út fyrir hver áramót vexti þá, er hverjum fjelagsmanni ber að standa 
skil á, en fjelagsstjórnin annast greiðslu vaxtanna i einu lagi.

7. gr.
Nú þykir fjelagsstjórninni þörf á hærri upphæð til rekstrarlána handa 

fjelagsmönnum en fáanleg er að láni samkvæmt 3. gr., að viðbættum vara- 
sjóði fjelagsins, og er fjelaginu þá heimilt að veita viðtöku innlögum frá fje- 
lagsmönnum til viðbótar. Fje þetta skal fjelagsstjórnin geyma og ávaxta í 
peningastofnun þeirri, sem fjelagið skiftir við, þá tima ársins, sem það er ekki 
notað til rekstrarlána, en peningastofnunin annast um útborganir, tekur við 
endurgreiðslum og reiknar út vexti á sama hátt og um rekstrarlán það, er 
hún sjálf veitir fjelaginu.

8. gr.
Fjármálaráðherra getur sett reglur um hámark vaxtaframfærslu og 

viðskiftugjalds fyrir fje það, sem peningastofnanir taka við frá Landsbankan- 
um og lána út samkvæmt þessum lögum, á þeim grundvelli, að peningastofn- 
unin fái starfrækslukostnað sinn vegna þessara viðskifta endurgoldinn og hæfi- 
legan afgang fyrir áhættu.

9. gr.
Lög þessi öðlast þegar gildi.


